Алина Нуртазина
Қорқыттың мұрагерлері
М.Қозыбаев атындаеы СҚМУ-де "Орфей мен Қорқыттың мұрагерлері" атты облыстық байқау өтті. Жастар арасында өнерді дамытуға арналган іс-шарада 120-ға тарта жас сынға түсті.
Сайысқа қалалық білім ордаларымен қоса, аудандық өнер мектептерінің оқушылары, музыкалық-педагогикалық оқу орындарының студенттері, мәдениет ме-кемелерінің қызметкерлері қатысты. Олар домбыра, қобыз, сырнай, фортепьяно секілді аспаптарда ойнады. Соның бірі - Дінислам Жасұлан.
- Мен сырнайдың қыр-сырын меңгерудемін Бұл аспаптың үні маған ерекше әсер етті. Өнерге құлшынысымның арқасында сырнай тартуды тез үйреніп алдым. Бастапқыда қиын болса да, ізденістің арқасында мен алға қойған мақсатыма қол жеткіздім, -деді ол.
М.Қозыбаев атындағы СҚМУ-дың педагогика факультет  деканының орынбасары Лиана Добровольская музыкалық байқау өткізу жақсы дәстурге айналғанын жеткізді. Оның айтуынша, жыл сайын қатысушылардың саны артуда.
Байқаудың басты талабы - өнерпаздардың әртістік қабілеті, шығарманы орындау шеберлігі жоғары болуы шарт. Шара соңында Кира Штейнер, Фаст Фрида бастаған өнерпаздар жеңімпаз атанды.

